
Taqsima B 

A.L. 39 ta' 1·1981 

ORDINANZA TA' L-1962 DWAR IL-ĦADDIEMA TAL-PORT 

(ORDINANZA NRU. XIV TA' L-1962) 

Ordni ta' 1-1981 li jemenda l-Ordni dwar Deċiżjonijiet relattivi 
għax-Xogħol tal-Port 

BIS-SAĦĦA tas-setgħat mogħtija bI-artikolu 8 ta' l-Ordinanza ta' 
1-1962 dwar il-Ħaddiema tal-Port, il-Ministru ta' l-Iżvilupp, Enerġija. 
Port u Telekomunikazzjonijiet għamel l-ordni li ġej:-

1. Dan l-ordni jista' jissejjaħ l-Ordni ta' 1-1981 li jemenda l-Ordni 
dwar Deċiżjonijiet relattivi għax-Xogħol tal-Port, u għandu jinqara u 
jiftiehem ħaġa waħda ma' l-Ordni ta' 1-1966 dwar Deċiżjonijiet relattivi 
għax-Xogħol tal-Port, hawnhekk iżjed 'il quddiem imsejjaħ "l-ordni 
prinċipali" . 

2. It-Tielet Skeda li tinsab ma' l-ordni prinċipali għandha tiġi 
emendata kif ġej: 

(a) minflok is-sub-paragrafu (d) tal-paragrafu 4 tagħha għan­
du jidħol dan li ġej: 

"(d) il-ħaddiema tal"port ma jkunux obbligati li jaħdmu 
fil-wieħed u tletin ta' Marzu, fil-Ġimgħa l-Kbira, fl-Ewwel ta' 
Mejju, fil-Milied u fl-Ewwel tas-Sena, wara nofsinhar ta' 
l-erbgħa u għoxrin ta' Diċembru (Lejliet il-Milied) u wara 
1-5 p.m. tal-wieħed u tletin ta' Diċembru (Lejliet l-Ewwel tas­
Sena) ħlief għal xogħol tal-port li d-Direttur tal-Portijiet jista' 
ja wtorizza f'ċirkostanzi li jikk ostitwixxu emerġenza dwar xi 
bastiment jew merkanzija, jew għal xogħol tal-port li d-Diret­
tur tal-Portijiet jista' jawtorizza wara konsultazzjoni mal­
prinċipali u mar-rappreżentanti tal-ħaddiema tal-port. 

Għall-fini ta' dan is-sub-paragrafu, il-maniġġ ta' bagalji 
għal, fuq, jew minn, bastimenti ta' l-emigranti, il-maniġġ ta' 
valiġġa għal, fuq, jew minn, vapur li jkun ser iħalli l-port f'xi 
waħda mill-ġranet fuq imsemmija, u l-maniġġ ta' merkanzija 
fuq jew minn bastiment bi ħruq, jikkostitwixxu emerġenza li 
għaliha ma tinħtieġ ebda konsultazzjoni."; 

(b) minflok is-sub-paragrafu (d) tal-paragrafu 5 tagħha 
għandu jidħol dan li ġej: 

"(d) Fil-wieħed li tletin ta' Marzu, fil-Ġimgħa l-Kbira, 
fl-Ewwel ta' Mejju, fil-Milied u fl-Ewwel tas-Sena -

Id-doppju tar-rati ta' sahra li jitħallsu għal Ħdud u 
Vakanzi Pubbliċi."; u 

(ċ) minflok is-sub-paragrafu (e) tal-paragrafu 5 tagħha 
għandu jidħol dan li ġej: 

"(e) Wara nofs in-nhar ta' l-erbgħa u għoxrin ta' Di­
ċembru (Lejliet il-Milied) -

Id-doppju tar-rati ta' sahra li jitħallsu s-Sibtijiet wara 
nofsinhar." . 

